
Annotasiya. Məqalədə boksçuların fizi-

ki iş qabiliyyətinin PWC170 sınağının qaçış va-

riantından istifadə etməklə operativ təyinin im-

kanları əsaslandırılmışdır. Fiziki iş qabiliyyəti-

nin təyini ilə boksçuların ümumi fiziki və funk-

sional hazırlığını xarakterizə etmək mümkün-

dür. Təqdim olunmuş nəticələrin köməyi ilə fi-

ziki iş qabiliyyəti ilə yaş və boksçuların məşq-

olunmasının səviyyəsi arasında qarşılıqlı əla-

qənin daha da dərindən araşdırılmasına kömək 

edir. İdmançıların fiziki iş qabiliyyətinın səvi-

yəsinin təyinni orqanizmin müxtəlif sistemlə-

rinin funksional vəziyyətinin inteqral göstərici-

si kimi onları xarakterizə etməyə imkan verir. 

Bu ilk növbədə qan dövranı və tənəffüs sis-

teminin vəziyyətinin nəzarət altında saxlanıl-

masının idman təcrübəsində vacib məsələlər-

dəndir. Ümumi fiziki iş qabiliyyəti orqanizmin 

bütün sistemlərinin və fiziki keyfiyyətlərinin 

inkişafının səviyyəsini əks etdirir. 

Açar sözlər: boksçular, fiziki iş qabiliy-

yəti, fiziki iş qabiliyyətinin qiymətləndirilməsi, 

boksçuların hazırlanması sistemi, idman nəti-

cələrinin planlaşdırılması. 

Giriş. Fiziki iş qabiliyyəti – insanın 

müəyyən işi fizioloji normalar çərçivəsində, az 

enerji sərf etməklə, yüksək nəticələrin əldə 

olunmasına yönəlmiş qabiliyyətdir. Məlumdur 

ki, insanın iş qabiliyyəti ümumi və xüsusi ol-

maqla iki yerə ayrılır [5, s.123-125; 10, s.120]. 

Ümumi fiziki iş qabiliyyəti orqanizmin bütün 

sistemlərinin və fiziki keyfiyyətlərinin inkişaf 

səviyyəsini xarakterizə edirsə, xüsusi iş qabi-

liyyəti seçilmiş idman növündə idmançıların 

fiziki keyfiyyətlərinin və funksional sistemlə-

rinin inkişaf səviyyəsini və onların idman nə-

ticələrinə təsirini xarakterizə edir [2, s.88-93; 

5, s.123-125]. İdmançıların funksional hazırlı-

ğının dörd komponentinin qarşılıqlı əlaqəsinin 

rəvan gedişini özündə əks etdirir: psixoloji, 

neyrodinamik, energetik və hərəki; bu kompo-

nentlər idman nəticələrin əldə olunmasına isti-

qamətlənmiş olur. Birinci iki komponent (psi-

xoloji və neyrodinamik) idarəedicidir, hərəki 

və energetik komponentlər isə icraedicidir. 

Energetik komponentlərinin öyrənilməsi za-

manı daha çox idmançı orqanizminin anaerob 

və aerob enerji istehsalına diqqət yönəldilir, 

bura, həm də, ümumi fiziki iş qabiliyyəti də 

daxildir [1, s.240; 3, s.502; 6, s.296]. 

Fiziki iş qabiliyyətinin tədqiq olunması 

orqanizmin əsas sistemlərinin funksional və-

ziyyəti haqqında məlumatın əldə olunmasının 

vasitələrindən biridir. Boksçular üçün dinamik 

fiziki iş qabiliyyətinin qeyd olunmasının bö-

yük mənası vardır, çünki, onun səviyyəsi or-

qanizmin fiziki və funksional hazırlığını xa-

rakterizə edir. İdmançıların uğurlu yarış fəaliy-

yətinə təsir edən komponentlərdən biri onun 

fiziki iş qabiliyyətinin səviyyəsi hesab olunur. 

Bütün bu sadalananlar boksçuların fiziki iş 

qabiliyyətinin mərhələlərlə məqsədyönlü test-

ləşdirilməsini aktuallaşdırır. Tədqiqat işinin 

əsas məqsədi boksçuların fiziki iş qabiliyyəti 

ilə idman nəticələri arasında qarşılıqlı əlaqənin 

tədqiqi olmuşdur. 

Tədqiqatların metodu və təşkili. İdman 

– tibbi praktikada fiziki iş qabiliyyəti bir çox 

testlərin köməyi ilə qiymətləndirilir. Bunlara: 

tam yorulana qədər icra olunan 12-dəqiqəlik 

qaçış testi (12-dəqiqəlik Kuper testi, Konkonni 

testi), oksigenin maksimal sərfinin (OMS) öl-

çüsü, ürək vurğularının sayına (ÜVS) görə icra 

olunan işin şiddətinin təyini (veloerqometrik 

test – PWC170, Harvard step – testi) və s. Bu 

cür testlər arasında daha geniş istifadə olunan 

PWC170 sınağıdır. Bu sınağın yerinə yetiril-

məsi üçün klassik anlamda veloerqometr və 

tredban tələb olunur, bu da onların tətbiq olun-

masını müəyyən qədər məhdudlaşdırır. Bu sı-

nağın yeni variantında qaçışdan istifadə edil-

məsi (PWC170 (ʋ)) onun tətbiq imkanlarını ge-

nişləndirir. V.L.Karpman, Z.B.Belovskiy və d. 

tərəfindən işlənmiş bu test variantının aparıl-

ması imkanlarını genişləndirən onda fiziki yük 

kimi qaçışdan istifadə olunmasıdır [7, s.49-

54]. Qaçışın sürəti ilə ürək vurğularının sayı 

arasında xətti asılılıq olduğundan, bu testin də 

aparılması zamanı veloerqometrik PWC170 sı-

nağının metodiki prinsiplərindən istifadə olu-

nur, fiziki iş qabiliyyətinin təyini üçün qaçışın 

sürətinin analizindən istifadə olunur. Lakin 

qaçış zamanı mürəkkəb cihazlardan istifadə və 

məlumatın telemetrik ötürülməsi və qaçışın 

sürətinə nəzarətin aparılması bəzi çətinliklər 

törətdiyindən, PWC170 (ʋ) test variantından 

operativ məlumatların əldə olunmasını asan-

laşdırmaq məqsədi ilə V.T.İvanovun (2001) 

hazırladığı metodik prinsipdən istifadə olun-

muşdur. Bu prinsipdən istifadə edərək fiziki iş 

qabiliyyətini müəyyən etmək üçün testin apa-

rılmasına qoyulan tələblərə çox ciddi əməl et-

mək şərti ilə, onun iş prinsipi sadələşdirilir [4, 

s.58-61]. Fiziki iş qabiliyyətinin səviyyəsinin 

təyini zamanı müxtəlif yaş qrupundan olan 

boksçular testləşməyə məruz qalmış və onlar 

bərabər olaraq qruplara bölünmüşdür: 8 nəfər 

yeniyetmə qrup (15 – 17 yaş), 8 nəfər gənclər 

(18 – 20 yaş) qrupu və 8 nəfər də yetkin qrupu 

(21 və yuxarı) təşkil etmişdir. Fiziki iş qabiliy-

yətinin testləşməsi idman – məşq zalında apa-

rılmışdır. Testin aparılması metodikasında iki 

qaçış yükünün icrası planlaşdırmışdır. Birinci 

qaçış yükünün icra sürəti 1,5 - 2,0 m/san, ikin-

cinin sürəti isə 2,0 - 2,7 m/san, qaçışın dav-

ametmə müddəti hər bir qaçış yükü üçün 3 də-

qiqə müəyyən olunmuşdur. Yüklərin icrası 

arasında interval fasiləsi 30 dəqiqə təşkil 

etmişdir. Testlərin aparılması üçün müayinəyə 

məruz qalanların protokollarından, sürətin və 

məsafənin təyini üçün lazım olan cədvəllərdən 

(hər iki yük nümunəsinin təyini zamanı idman-

çının yaşı, cinsi və fiziki hazırlığın səviyyəsi 

nəzərə alınmışdır) istifadə olunmuşdur. 

Müayinə olunanlarda ürək vurğularının 

sayı yuxu arteriyasından və ya bilək nahiyyə-

sində, qaçışın əvvəlində və sonunda 10 saniyə 

müddətində aparılmışdır. Fiziki iş qabiliyyə-

tinin  ölçüsünün hesablanması V.L.Karpmanın 

təklif etdiyi düstur əsasında aparılmışdır. Boks-

çularda fiziki iş qabiliyyətinin göstəricilərinin 

qeydiyyatı hazırlıq mərhələsində həyata keçi-

rilmişdir. 

Alınmış nəticələr və onların müzakirə-

si. Hazırlıq dövrün əvvəlində müxtəlif yaş qru-

pundan olan boksçularda fiziki iş qabiliyyəti-

nin səviyyəsi aşağıdakı kimi paylanmışdır. 

Yetkin yaş qrupundan olan boksçularda fiziki 

iş qabiliyyətinin səviyyəsi ən yüksək göstərici 

iki idmançıda aşkar olunmuşdur (27,5±0,32 

kqm/kq), orta səviyyəli göstərici dörd boksçu-

da qeyd olunmuşdur (19,1±0,47 kqm/kq), aşa-

ğı səviyyəyə malik göstərici iki idmançıda 

(15,4±0,58 kqm/kq) müşahidə olmuşdur. Gənc 

boksçularda fiziki iş qabiliyyətinin səviyyəsi-

nin ən yüksək göstəricisi dörd idmançıda ol-

muşdur (26,8±0,37 kqm/kq), üç boksçuda bu 

göstərici orta səviyyədə (18,9±0,72 kqm/kq) 

və yalnız bir idmançıda aşağı səviyyəli fiziki iş 

qabiliyyətinə malik olduğu məlum olmuşdur. 

Yeniyetmələrin daxil edildiyi qrupda dörd 

boksçu yüksək səviyyəli fiziki iş qabiliyyətinə 

malik olmuşdur (24,7±0,61 kqm/kq). İki yeni-

yetmə boksçuda orta səviyyəli (19,1±0,55 

kqm/kq), ikisi isə aşağı səviyyəli fiziki iş qa-

biliyyətinə malik olmuşdur (15,4±0,43 

kqm/kq). Fiziki iş qabiliyyətinin təkrar müayi-

nə olunması hazırlıq dövrünün sonunda aparıl-

mış və aşağıdakı nəticələr əldə olunmuşdur. 

Yetkin boksçuların (21 və yuxarı) altı nəfərin-

də fiziki iş qabiliyyətinin səviyyəsi yüksək 

(30,1±0,27 kqm/kq), iki boksçuda fiziki iş qa-

biliyyətinin orta səviyyəli göstəricisinə malik 

olduğu (21,5±0,61 kqm/kq) aşkarlanmışdır. 

Gənc boksçularda fiziki iş qabiliyyətinin sə-

viyyəsinin müəyyən olunması zamanı məlum 

olmuşdur ki, üç yeniyetmədə bu səviyyə yük-

sək (27,6±0,54 kqm/kq), dörd boksçuda orta 

səviyyədə (19,1±0,75 kqm/kq) və yalnız bir 

idmançıda aşağı səviyyədə olmuşdur (16,2 ± 

0,23 kqm/kq). Yeniyetmə boksçularda fiziki iş 

qabiliyyətinin səviyyəsinin tədqiqi zamanı mə-

lum olmuşdur ki, iki idmançıda yüksək (26,3 ± 

0,49 kqm/kq), dörd idmançıda orta səviyyədə 

(18,8±0,73 kqm/kq) və iki boksçuda isə aşağı 

səviyyəli fiziki iş qabiliyyətinə (14,7 ± 0,51 

kqm/kq) malik olmuşdur. 

Alınmış eksperimental nəticələrdən gö-

ründüyü kimi, yalnız yetkin yaş qrupdan olan 

boksçularda fiziki iş qabiliyyətində yüksəlmə-

yə doğru müsbət meyillilik müşahidə olun-

muşdur. Aşağı yaş qrupundan olan boksçular-

da isə fiziki iş qabiliyyətinin səviyyəsində 

mənfi dinamika müşahidə olunmuşdur. Fiziki 

iş qabiliyyətinin səviyyəsində müşahidə olu-

nan bu enmə, çox güman ki, hazırlıq dövründə 

məşq proqramlarının planlaşdırılmasında yük-

lərin həcminin və ölçüsünün qeyri – effektiv 

aparılmasıdır. Bundan əvvəl, yüksək fiziki iş 

qabiliyyətinə malik olan idmançıların hazırlıq 

mərhələsindəki yüksək göstəriciləri onlara mə-

sul idman yarışlarında yüksək idman uğurunun 

qazanmasına kömək etmişdir. Beləki, yetkin 

yaş qrupundan olan altı boksçuda fiziki iş 

qabiliyyətinin yüksək səviyyədə olması və on-

lardan iki nəfərinin uğur qazanması və dörd 

nəfərinin yüksək yerlərə yiyələnməsi bunu bir 

daha təsdiq etmişdir. Gənclərdən ibarət qrupda 

yüksək fiziki iş qabiliyyətinə malik olan üç nə-

fərdən ikisi yarışlarda uğur qazanmışdır. 

Beləliklə, aparılmış müayinələr nəticə-

sində fiziki iş qabiliyyətinin səviyyəsini əks 

etdirən göstəricilərin müqayisəsi nəticəsində 

məlum olmuşdur ki, fiziki iş qabiliyyətinin sə-

viyyəsinin yüksəlməsi əldə olunan nəticələrə 

böyük təsirə malik olur. Aparılmış tədqiqat-

ların göstəricilərinin ümumiləşdirilməsi aşağı-

dakı yekun nəticələri formalaşdırmağa imkan 

vermiş olur. PWC170 (ʋ) testinin qaçış vari-

antının asan icra olunması və məlumatlığı on-

dan idmançıların fiziki iş qabiliyyətinin səviy-

yəsini operativ təyinində istifadə etmək olar. 

Fiziki iş qabiliyyətinin səviyyəsi ilə yaş və id-

man dərəcəsi arasında qarşılıqlı əlaqənin eks-

perimental olaraq müəyyən olunması, ondan 

təlim – məşq prosesin qurulmasında uğurla tət-

biq oluna bilər. Fiziki iş qabiliyyəti dinamik 

bir göstərici kimi idmançıların hazırlığının 

müəyyən mərhələsində məşqin təsiri altında 

dəyişikliyə uğrayır. Ona görə, də boksçuların 

fiziki iş qabiliyyətinin mərhələlərlə testləşmə-

yə məruz qalması idman nəticələrinin proq-

nozlaşdırılmasında vacib komponentlərdən he-

sab olunur. Fiziki iş qabiliyyətinin göstəricilə-

rində aşkarlanan mənfi dinamika yeniyetmə 

idmançıların hazırlıq dövründə aşkarlanması 

onu deməyə əsas verir ki, onlarla keçirilən tə-

lim – məşq proqramlarının tərtib olunması za-

manı onların fərdi xüsusiyyətləri nəzərə alın-

maqla, məşq yüklərinin həcmi və ölçüsü təyin 

olunmalıdır. PWC170 (ʋ) sınağının sistematik 

tətbiqi nəticəsində boksçularda fiziki iş qabi-

liyyətinin səviyyəsini tənzimləyən vasitələrin 

və metodların məqsədyönlü seçilməsinə və on-

ları yüksək idman uğurunun əldə olunmasına 

yönəltməyə kömək etmiş olur. 

Аннотация. В статье обоснована воз-
можность оперативного определения физи-
ческой подготовленности боксеров с ис-
пользованием беговой версии теста 
PWC170. Охарактеризовать общую физи-
ческую и функциональную подготовку бок-
серов можно, определив их физические 
возможности. С помощью представленных 
результатов можно дополнительно изучить 
взаимосвязь физической работоспособнос-
ти с возрастом и уровнем подготовки бок-
серов. Определение уровня физической под-
готовленности спортсменов позволяет оха-
рактеризовать их как интегральный пока-

затель функционального состояния различ-
ных систем организма. Это прежде всего 
важный вопрос в спортивной практике для 
контроля за состоянием системы кровооб-
ращения и дыхания. Общая физическая 
способность отражает уровень развития 
всех систем и физических качеств орга-
низма. 

Ключевые слова: боксеры, физичес-
кая подготовленность, оценка физической 
подготовленности, система подготовки 
боксеров, планирование спортивных резуль-
татов. 

Annotation. The article substantiates the 

possibility of rapid determination of the physi-
cal fitness of boxers using the running version 

of the PWC170 test. It is possible to charac-
terize the general physical and functional 
training of boxers by determining their phy-

sical capabilities. With the help of the prese-
nted results, it is possible to additionally study 
the relationship of physical performance with 
the age and level of training. Determining the 
level of physical fitness of athletes allows us to 
characterize them as an integral indicator of 
the functional state of various body systems. 
This is primarily an important issue in sports 

practice for monitoring the state of the circu-
latory and respiratory system. General physical 
ability reflects the level of development of all 
systems and physical qualities of the body. 

Keywords: boxers, physical ability to 
work, assessment of physical abilities, boxer 
training system, sports results planning. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
 

 

 

 

 

 

 

 

 

 


